1.
CYFLWYNIAD

Mae wardiau Aberdaron, Botwnnog a Tudweiliog oll yn rhan o raglen Adfywio Cymunedol Llywodraeth Cynulliad Cymru – ‘Cymunedau’n Gyntaf’. Adnabyddir yr ardal fel “Cymuned o ddiddordeb gwledig – Pen Llŷn, sydd yn un o ddeg ardal o ddiddordeb trwy Gymru, na fyddai’n rhan o’r rhaglen ar ganlyniadau ‘Mynegrif Amddifadedd Lluosog 2001’. Sefydlwyd Partneriaeth i arwain y rhaglen yn lleol yn 2001, a cyflogwyd Cydlynydd yn Rhagfyr 2002. Mae swyddfa’r Bartneriaeth bellach wedi ei leoli yng Nghanolfan Bryncroes, sydd yn fan hollbwysig i ddatblygiad y rhaglen yn lleol.

Mae’r rhaglen Cymunedau’n Gyntaf yn wahanol i raglenni ariannu eraill y gorffennol mewn sawl ffordd:-

· Mae’n raglen tymor hir fydd yn rhedeg am o leiaf 10 mlynedd

· Cymunedau sy’n penderfynu beth sydd ei angen a chânt eu cynorthwyo i gyrraedd eu nodau

· Mae’n ceisio cynyddu lefel cyfranogaeth pobl leol

· Mae’n denu nawdd a chefnogaeth o sawl ffynhonnell i’r rhaglen

· Mae’n ymwneud â sicrhau gwelliannu parhaol i gymunedau difreintiedig

· Mae’n annog gweithio drwy ddulliau mentrus a llawn dychymyg 

· Mae’n mynnu gweithio’n integredig i daclo tlodi a’i achosion

Bydd popeth a gaiff ei ariannu o dan  raglen Cymunedau’n Gyntaf yn cyd‑fynd ag amcanion y rhaglen:

· Codi hyder pobl leol

· Cael pobl leol i gyfrannu at wneud eu cymunedau’n llefydd gwell

· Annog addysg a hyfforddiant sgiliau ar gyfer gwaith

· Creu swyddi a chynyddu incwm pobl leol

· Gwella tai a’r ardal o’u hamgylch

· Gwella iechyd a lles drwy ddelio â’r amrywiaeth o bethau sy’n effeithio ar iechyd pobl; ac annog byw bywyd iach a gweithgar

· Gwneud cymunedau’n llefydd diogel  i fyw, gweithio a chwarae ynddynt

· Addasu a newid sut caiff gwasanaethau y cyhoedd eu darparu’n bresennol

Mae’r rhaglen yn ceisio darganfod anghenion y gymuned a gweithredu arnynt i wella bywydau’r trigolion, fel rhan o’r broses yma cynhaliwyd arolwg cymunedol ar ffurf ‘Gwerthusiad Cyfranogol’. Ariannwyd y Gwerthusiad trwy Rwydwaith Cefnogi Cymunedau’n Gyntaf, ymgymerwyd ar gwaith gan gwmni ymgynghorwyr Thomas, Jones & Batten (TJB) o Benrhyndeudraeth.

2.
METHODOLEG

Mae ardal Cymunedau’n Gyntaf Pen Llŷn yn wahanol iawn i’r rhan fwyaf o ardaloedd eraill sydd yn rhan o’r rhaglen, ac i adlewyrchu hyn penderfynwyd ar ddull o ymgynghori fyddai’n apelio at y trigolion ac yn gweithio mewn ardal lle nad oes yna ganolfan naturiol ble mae pawb yn ymgynnull. Penderfynwyd ar ddull ‘Gwerthuso Cyfranogol (GC)’.

Beth yw Gwerthuso Cyfranogol (GC)?

Gallwn ddisgrifio Gwerthuso Cyfranogol (neu Gwerthuso Cyfranogol Gwledig) fel:

“teulu o fethodoleg a thechnegau sydd yn galluogi pobl i ddadansoddi a rhannu eu gwybodaeth o fywyd ac amodau lleol. Trwy GC mae pobl yn byw mewn ardaloedd trefol a gwledig yn gallu adnabod eu blaenoriaethau a gwneud penderfyniadau am y dyfodol”

Mae Gwerthuso Cyfranogol yn fethodoleg sydd yn creu cylch o hel data, myfyrio a dysgu – a thrwy hyn weithredu. Yn ddelfrydol mae pob grŵp o gyfranogwyr yn symud trwy’r gwahanol gyfnodau, yn gyntaf yn edrych ar eu canfyddiadau o’u sefyllfa bresennol, yna adnabod rhwystrau a bylchau a chynnig atebion neu newidiadau.  Yn arferol mae’r sesiynau yn cael eu hymgymryd gan gyfoedion, pobl sydd yn penderfynu cyfranogi ac yn penderfynu ar eu lefel o gyfranogaeth. 

Mae GC yn hynod o hyblyg. Gall gael ei ddefnyddio gyda grwpiau bychan a cymunedau cyfan. Gall gael ei ddefnyddio ble bynnag mae pobl yn ymgynnull: yn eu tai, mewn tafarndai, mewn siopau neu ar gornel stryd. Nid yw’n ddibynnol ar gael pobl at eu gilydd mewn cyfarfodydd.

Mae’r fethodoleg yn hynod o weladwy, sydd yn golygu eu bod yn gallu goresgyn problemau lythrennedd, cynnig ffocws tra mae pwnc yn cael ei drafod, torri lawr cymhlethdod, yn gallu cael eu newid ac addasu ac yn sbarduno meddyliau.

3.
PROFFIL O BEN LLŶN

POBLOGAETH AC OEDRAN

Mesurwyd poblogaeth breswyl ardal Cymunedau’n Gyntaf Pen Llŷn fel 2,784 yng Nghyfrifiad 2001. Roedd poblogaeth Gwynedd yn 116,843, felly mae poblogaeth yr ardal yn cyfrif am % o boblogaeth y Sir

Mae’r tabl isod yn dangos canran o’r  boblogaeth ym mhob ystod oedran

	 
	Pen Llŷn
	Gwynedd
	Cymru a Lloegr

	O dan 16
	19.3
	19.4
	20.2

	16 i 19
	4.2
	5.1
	4.9

	20 i 29
	9.0
	12.2
	12.6

	30 i 59
	41.4
	38.7
	41.5

	60 i 74
	18.4
	15.7
	13.3

	75 a throsodd
	7.7
	9.0
	7.6

	Cyfartaledd oedran
	41.9
	40.4
	38.6


Ffynhonnell: Cyfrifiad 2001, ONS

GWEITHGARWCH ECONOMAIDD
Poblogaeth breswyl 16 i 74 oed (canran)

	 
	Pen Llŷn
	Gwynedd
	Cymru a Lloegr

	Cyflogedig
	55.4
	53.9
	60.6

	Canran o’r Cyflogedig sydd yn Hunangyflogedig
	22
	11.5
	-----

	Di-waith 
	2.1
	4.1
	3.4

	Myfyrwyr llawn amser sydd yn weithredol economaidd
	1.2
	2.5
	2.6

	Wedi Ymddeol
	18.4
	16.2
	13.6

	Myfyrwyr Economaidd Segur
	3.7
	6.8
	4.7

	Edrych ar ôl cartref/teulu
	8.3
	6.4
	6.5

	Sâl neu anabl tymor hir 
	7.2
	7.0
	5.5

	Economaidd Segur arall
	3.8
	3.2
	3.1


Ffynhonnell : Cyfrifiad 2001, ONS

4.
CANLYNIADAU

Yma rhestrir unrhyw sylw wnaed yn ystod y gwerthusiad, boed yn syniad pendant, angen neu broblem ynglŷn a Swyddi a Busnes. Dylid nodi fod pob sylw gafwyd wedi eu rhestru, a dim o reidrwydd yn ddarlun cywir o’r holl gymuned.

CYFFREDINOL: 

· Gwaith a chyflogau uwch

· Gwell ffordd i gysylltu Pwllheli efo’r A55, i ddenu gwaith newydd i’r ardal

· Angen sefydlu busnesau cymunedol yn yr ardal i gadw’r arian yn lleol.
· Mwy o gyfleoedd busnes i unigolion

· Adnoddau/grant menter (Venture Capital)

· Tydi’r niferoedd y di‑waith ym Mhen Llyn ddim yn uchel - Y ffigyrau yn disgyn pob blwyddyn - wedi gostwng yn sylweddol dros y 5 mlynedd diwethaf ac yn fwy byth dros y 10 mlynedd diwethaf

· Nifer o weithfeydd bach yn yr ardal –pysgota, twristiaeth, amaeth – lefelau cyflog yn isel

· Yn gyffredinol yn credu bod diffyg hyder gan y Cymru gynhenid 

· Credu bod angen edrych ar sut i rhoi gefnogaeth ariannol i unigolion hunangyflogedig

· Cael BT i gyflwyno Band Eang i Ben Llŷn a gwella adnoddau gweithio o gartref

· Polisïau cynllunio efo carafannau, dylid eu llacio ychydig er mwyn ei gwneud yn haws i ffermwyr arallgyfeirio yn syml.
SYNIADAU GWAITH PENDANT:

· Defnyddio enw Enlli i farchnata bwyd môr crancod  – spider crabs
· Defnyddio model y Ffatri Laeth gyda Llysiau - prosesu – marchnata

· Ffynhonnau Pen Llŷn – potelu a gwerthu
· Fan Bysgod – er bod yna ddiwydiant pysgod y gweithio allan o Aberdaron, nid yw y pysgotwyr yn cael gwerthu y cynnyrch yn lleol. Fe fyddwn yn croesawu y cyfle i brynu pysgod ffres, unai oddi wrth y pysgotwyr neu wrth i fan ddod o gwmpas y pentrefi
· Gweithdai bach lle gallai crefftwyr ddod at ei gilydd i weithio ac i werthu eu gwaith

· Caffi Internet 
· Datblygu cwrs Motocross
· Diwydiant cartref (Cottage Industry) – yn defnyddio sgiliau pobl leol

· Garej yn Aberdaron
· Cynhyrchu Trydan Cymunedol – dŵr/gwynt etc.
MAES ADEILADU:

· Oes modd HELPU crefftwyr i ymgymryd a phrentis ifanc i ddysgu crefft, fel saer, sy’n prysur ddiflannu o’n Cefn Gwlad
· Gwell hyfforddiant i bobl ifanc a chyfle iddynt ddechrau busnes eu hunain, yn enwedig yn y maes adeiladu

· Gwella adnoddau ariannol ar gyfer prentisiaeth e.e. plymio, trydanwr a peirianwaith

· Cyfleon Prentisiaid
· Ail agor yr Hen Felin, Aberdaron gan greu prentisiaeth i pobl ifanc lleol

TWRISTIAETH:

· Gwestai lleol i ddefnyddio bwyd lleol

· Datblygu cyfleusterau twristiaeth gymunedol, fel bod yr arian yn aros yn lleol

· Canolfan Gwybodaeth Twristiaeth yn lleol ac yn cyflogi pobl lleol

· Creu bwrdd gwybodaeth/ffeithiau addysgol am hanes yr ardal – atyniad i dwristiaeth sydd yn un o brif ddiwydiannau yr ardal

· Hybu Twristiaeth Cymunedol

· Perswadio y cyngor i hybu twristiaeth – yn enwedig mathau sy’n ffynnu fel gwyliau byr, cerdded, twristiaeth gwyrdd, beicio a gwyliau antur

· Annog busnesau newydd i gychwyn – yn enwedig yn y sector twristiaeth sydd yn annog math gwahanol o ymwelwyr e.e. hurio beiciau neu gelf

· Mae diffyg sgiliau yn y byd twristiaeth wedi dod yn amlwg, yn enwedig cogyddion, ac mae’r sefyllfa wedi datblygu ble mae hyn yn effeithio ar nifer o fusnesau 

AMAETH:

· Sefydlu grŵp o ffermwyr i ychwanegu gwerth i’w cynnyrch, ac efallai cyflenwi ysgolion yr ardal?
· Beth am allu rhannu sgiliau neu beiriannau, efallai ceisio ail ddechrau rhyw fath o Gylch Peiriannau

· Datblygu marchnadoedd ffermwyr er mwyn annog gwerthiant o gynnyrch lleol

· Cynorthwyo ffermwyr i farchnata eu cynnyrch yn lleol a creu canolfan i werthu llysiau yn lleol – Ychwanegu Gwerth.

RHWYSTRAU:

· Rhaid edrych ar y ddarpariaeth gofal plant ym mhob synnwyr gwaith a hyfforddiant 
· Cael mwy o bobl i fod yn warchodwyr plant (yn enwedig yn Gymraeg)

· Trafnidiaeth yn broblem fawr – angen edrych ar amserlenni bws – anodd iawn i rai bobl deithio yn ôl a blaen i’r gwaith gyda thrafnidiaeth gyhoeddus. 

· Gweithio ar y pethau sydd yn rhwystro pobl fynd yn ôl i waith sydd angen ac y mwyaf o’r rhain ym Mhen Llyn yw Trafnidiaeth a Gofal Plant 

· Ffactor pwysig arall yw bod costau ychwanegol ar drigolion Pen Llŷn am eu bod yn gorfod teithio cryn bellter ar gyfer eu swyddi – mae’r ganran o’u hincwm sydd yn cael ei wario ar drafnidiaeth yn llawer uwch ar gyfartaledd
· Un broblem yw nad yw pobl ifanc yn gyrru ceir – costau yswiriant yn bennaf ond hefyd costau gwersi gyrru

· Mae pobl sydd yn derbyn budd – daliadau mewn ardaloedd gwledig yn derbyn yr un swm a phobl tref Pwllheli, ond mae canran uchel o’r arian yn cael ei wario ar drafnidiaeth gyhoeddus, felly does gennym ni ddim cymaint o arian.

	Syniadau/Angen/Problem wedi codi o’r Arolwg
	Prosiect posibl

	Angen mwy o gymorth lleol i rai sydd eisiau cychwyn busnes
	1 Sefydlu trefn o gynghori ar gyfer  datblygu busnes yn Bryncroes, yn cynnwys cyrsiau (Antur Dwyryd Llyn) – edrych ar raglenni megis y “sole trader initiative” a’r “enterprise rehearsal fund”

Cyswllt gyda “Ganolfan Gwasanaethau Llyn”

	Cael pobl, gwestai ac ysgolion i brynu nwyddau lleol
	2 Sefydlu cyfundrefn o brynu a gwerthu cynnyrch bwyd lleol (yn cynnwys pysgod) – gwestai/ysgolion/tai preifat

Cam cyntaf fyddai cynnal awdit o gynnyrch lleol ac awdit o ddefnydd bwyd yn lleol

	Cael pobl a busnesau lleol i ddefnyddio cyflenwyr gwasanaethau lleol
	3 Prosiect Canolfan Gwasanaethau Llyn

(gweler adran “Cymuned Weithgar”)

Trawsdorri gyda Cymuned Weithgar, Addysg a Hyfforddiant a Diogelwch y Gymuned

	Anodd ariannu menter busnes newydd
	4 Sefydlu Cronfa “Venture Capital” lleol

	Cael gwell cyfleusterau a hyfforddiant TGCh yn yr ardal
	5 Cefnogi Penllyn.com gyda’r cais e gymunedau

6 Cefnogi Broadband

trawsdorri hefo Addysg a Hyfforddiant

	Syniadau creu gwaith
	7 Prosiect cynhyrchu trydan cymunedol

8 Defnyddio enw Enlli i farchnata bwyd môr a chynnyrch lleol cefnogi mudiadau sy’n bodoli’n barod (Pysgotwyr Llyn, Tatws Llyn, Bîff Llyn ayb)

9 Ffynhonnau Llyn – potelu a gwerthu dŵr

10 Diwydiant Cludo – hyfforddi gyrwyr loriau (Working links) hefyd pobl ifanc i ddysgu dreifio ceir (teithio i waith)

11 Ail ddechrau “machinery ring” – efallai ei gyplysu hefo rhannu llafur (Timebank)

Cyswllt gyda “Ganolfan Gwasanaethau Llyn”

12 Mwy o warchodwyr plant

Trawsdorri gyda Iechyd a Lles

13 Capel Gorffwys – angen edrych i mewn i hwn fel syniad busnes

14 Creu Ganolfan Wybodaeth i Dwristiaid yn Aberdaron (Hen Felin?)

15 Cyfleon Prentisio – cydweithio gyda’r Ysgol/cyflogwyr/mudiadau megis CITB – edrych ar y diwydiant twristiaeth nesaf?


5.
CASGLIAD A SYMUD YMLAEN

Credwn fod y Gwerthusiad Cyfranogol wedi bod yn llwyddiant a bod pob aelod o’r gymuned wedi cael cyfle teg i gymeryd rhan yn y broses. Mae’r wybodaeth gasglwyd yn rhoi darlun cryno o anghenion yr ardal yng nghyfnod y gwaith, ac yn sicr roedd y dull o gasglu’r wybodaeth yn sicrhau fod pawb yn cael dweud ei dweud.

Dyhead y bartneriaeth ydi bod y ddogfen yn cael ei defnyddio gan drigolion yr ardal, mudiadau cymunedol gwirfoddol, asiantaethau a chyrff sydd y gweithio yn yr ardal ynghyd a chyrff statudol i ddatblygu cynlluniau neu i newid y modd mae gwasanaethau yn cael ei darparu yn yr ardal.

Mae crynodeb o ganlyniadau ar gyfer holl themâu Cymunedau’n Gyntaf wedi ei gynhyrchu sef:

· Swyddi a Busnes

· Addysg a Hyfforddiant

· Yr Amgylchedd

· Iechyd a Lles 

· Cymuned Weithredol

· Diogelwch Cymunedol

Penderfynodd y bartneriaeth weithio ar ddau thema ychwanegol sef:

· Tai

· Trafnidiaeth

Bydd y gwaith o ymgynghori gyda’r gymuned yn parhau, a bydd y canlyniadau yn cael ei monitro a’i newid wrth i amser fynd yn ei flaen ac anghenion newydd yn codi. 

Mae Cynllun Gweithredu yn cael ei gynhyrchu ar hyn o bryd fydd yn seiliedig ar yr hyn godwyd yn ystod y gwaith. Mae angen cydweithrediad er mwyn llwyddo i wireddu’r hyn sydd ei angen, i’r perwyl yma hoffwn eich gwahodd i ymateb i’r hyn sydd wedi ei nodi yn yr adroddiad yma gan obeithio gallwn gydweithio i wneud ardaloedd Aberdaron, Botwnnog a Tudweiliog yn lefydd gwell i fyw ynddynt.
6.
CYSWLLT

Am fwy o wybodaeth am y Gwerthusiad Cyfranogol, neu am gopïau o grynodeb themâu eraill Cymunedau’n Gyntaf cysylltwch a:

Rhys Evans,

Cydlynydd Cymunedau’n Gyntaf Pen Llŷn,

Canolfan Bryncroes,

Sarn,

Pwllheli,

Gwynedd,

LL53 8EB.

01758 730 309

rhysevans@gwynedd.gov.uk 

